
HERNANIKO UDALA

HERNANIKO UDALAK ARAUTUTAKO APARKALEKU ZERBITZUAREN ORDENANTZAREN
ALDAKETAREN BEHIN BETIKO ONARPENA.

(gipuzkoako Aldizkari Ofizialean argitaratua 2018-02-12an)

Udalak araututako aparkaleku zerbitzuaren ordenantza.

ZIOEN AZALPENA

Duela gutxi, Udalak Mugikortasun Iraunkorrari buruzko Plana onartu zuen, 
herritarren bizi-kalitatea hobetzeko asmoz. Gune publikoak berreskuratu nahi dira 
oinezkoentzat. Horiek horrela, lehenik eta behin, herriko gune publikoen erabilerak 
zentzuzkoa izan behar du, eta horretarako, beharrezkoa da gune horiek lehenesteko
ekintza positiboak abian jartzea.          

Esaterako, herriko guneak oinezkoentzat egiteak eta ibilgailu motordunen sarbidea 
mugatzeak ondorio onuragarriak ditu, dudarik gabe; zarata, kutsadura eta 
irisgarritasuna gutxitu eta ingurunea biziberritzeko aukera ematen du.              

Baina herriko guneak oinezkoentzat egiteko, neurri osagarriak hartu behar dira 
bisitariek zein auzokoek bertan autoak aparkatu ahal izateko.               

Horretaz gain, erdigunean ibilgailu asko dago eta leku gutxi. Hori dela eta, aparka-
tzeko lekua eta aparkaldia mugatzeko arauak finkatu behar dira araututako 
aparkaleku sistema baten bidez. Hala, ordutegi mugatua finkatu da 
aparkalekuetarako.         

Ordenantza honen helburua da araututako aparkaleku sistemaren erabilera eta fun-
tzionamendu orokorra arautzea. Bertan zehazten dira araututako aparkaleku zerbi-
tzuaren menpe dauden auzotarrek aparkatzeko bereizgarria eskuratzeko bete behar
dituzten baldintzak, ibilgailu motordunek zenbait kaletara sartzeko dituzten mugak 
eta arau-hausteak eta zehapenak.     

I. TITULUA

ARAUTUTAKO APARKALEKU ZERBITZUAREN XEDEA ETA APLIKAZIO EREMUA

1. artikulua.

Araututako aparkaleku zerbitzua udal zerbitzu publikoa da eta gure herrian dauden 

aparkalekuak arautu nahi ditu; horretarako, aparkalekuotan egon daitekeen 

denbora mugatzen du, ibilgailuak txandakatzeko eta hain ondasun urria den aparka-

tzeko tokia ahalik eta hobekien erabili ahal izateko.               

2. artikulua.

Ordenantza honen xedea da hirugarren artikuluan zehaztutako eremuan ezarri den 

Udalak araututako aparkaleku zerbitzu publikoaren arauak ezartzea.

Ordenantza honen menpe daude araututako aparkaleku eremuan dauden 

aparkalekuetan aparkatzen duten ibilgailu guztiak, mota guztietako motozikletak 

eta ziklomotorrak izan ezik.

Horretarako, kanpoko ibilgailuei ezarritako araubide orokorra finkatu da batetik, eta 

bertako ibilgailuei ezarritako araubide berezia bestetik.

3. artikulua.

Hemen arautzen den aparkaleku zerbitzuaren aplikazio eremua arau honetako 1. 

Eranskinean mugatutakoa da.

Alkateak, Zerbitzu Teknikoek hala proposatuta eta Bando baten bidez, eremu hori 

aldatu ahal izango du, baldin eta aldaketak eremu horren ondoko kaleetan badu 

eragina eta ez badu beste alde bat sortarazten.

II. TITULUA

ARAUTUTAKO APARKALEKU ZERBITZUAREN ARAUAK

4. artikulua.

Araututako aparkaleku zerbitzuaren arauak ezartzeko, sistema hori duten herriko 

aldeak Gunetan banatuko dira. Gune horiek seinale horizontal eta bertikalen bidez 

mugatuko dira eta horietako bakoitzean gehienezko aparkaldi bat ezarriko 

da.             

5. artikulua.

Txandakatzeko gune urdinetako kaleetan betearaziko dira arauak, ordutegia eta 

baldintzak honakoak izanik: 

— 1. Eremua:

a.    Astelehenetik larunbatera: 8:00etatik 20:00ak arte. Gehienezko aparkaldia ordu 

terdikoa izango da, bertakoentzat nahiz bisitarientzat.

a.1.    Aparkatzeko finkatu den denbora amaitutakoan, bisitariek aparkalekua utzi 

beharko dute, eta, hiru ordu igaro arte, ezin izango dute alde horretako gune bakar 

batean ere aparkatu.

a.2.    Bertakoak gune urdinetan aparkaldia kontrolatzeko araubide beraren menpe 

egongo dira. Gehienezko aparkaldia amaitutakoan, bertakoek gunea utzi beharko 

dute, eta, hiru ordu igaro arte, ezin izango dute gune horretan aparkatu.   

b.    Astelehenetik larunbatera 20:00etatik 8:00ak arte, igandetan 0:00etatik 

asteleheneko 8:00ak arte eta jaiegunetan 0:00etatik hurrengo laneguneko 8:00ak 

arte, gune horietan soilik aparkatu ahal izango dute euren aldean Bertakoek 

Aparkatzeko Bereizgarria indarrean duten bertako ibilgailuek.         

Alkateak, Zerbitzu Teknikoek hala proposatuta eta Bando baten bidez, ordutegiak 

aldatu ahal izango ditu; gero aldaketa horien berri emango dio Udalbatzari eta 

beharrezko neurriak hartuko ditu erabiltzaileak jakinaren gainean jartzeko.

— 2. Eremua:

a.    Astelehenetik ostiralera: 8:00etatik 20:00ak arte. Larunbatean 8:00etatik - 

14:00ak arte. Gehienezko aparkaldia ordu terdiekoa izango da, bertakoentzat nahiz 

bisitarientzat. 

a.1.    Aparkatzeko finkatu den denbora amaitutakoan, bisitariek aparkalekua utzi 

beharko dute, eta, hiru ordu igaro arte, ezin izango dute alde horretako gune bakar 

batean ere aparkatu.

a.2.    Bertakoak gune urdinetan aparkaldia kontrolatzeko araubide beraren menpe 

egongo dira. Gehienezko aparkaldia amaitutakoan, bertakoek gunea utzi beharko 

dute, eta, hiru ordu igaro arte, ezin izango dute gune horretan aparkatu.

b.    Larunbata 14:00tik asteleheneko 8:00ak arte eta jaiegunetan 0:00etatik 

hurrengo laneguneko 8:00ak arte, gune horietan soilik aparkatu ahal izango dute 

euren aldean Bertakoek Aparkatzeko Bereizgarria indarrean duten bertako 

ibilgailuek.         

Alkateak, Zerbitzu Teknikoek hala proposatuta eta Bando baten bidez, ordutegiak 

aldatu ahal izango ditu; gero aldaketa horien berri emango dio Udalbatzari eta 

beharrezko neurriak hartuko ditu erabiltzaileak jakinaren gainean jartzeko.

— 3. Eremua:

a.    Astelehenetik igandera: 8:00etatik 20:00ak arte (biak barne), gehienezko 

aparkaldia ordu batekoa izango da. Osakidetzako Osasun Zentroko erabiltzailearen-

tzako erreserbatua.   

a.1.    Aparkatzeko finkatu den denbora amaitutakoan, bisitariek aparkalekua utzi 

beharko dute, eta, hiru ordu igaro arte, ezin izango dute alde horretako gune bakar 

batean ere aparkatu.

Alkateak, Zerbitzu Teknikoek hala proposatuta eta Bando baten bidez, ordutegiak 

aldatu ahal izango ditu; gero aldaketa horien berri emango dio Udalbatzari eta 

beharrezko neurriak hartuko ditu erabiltzaileak jakinaren gainean jartzeko.



Gudarien plaza 1 – Tel. 943 337 000 – Fax 943 55 26 96 – e-mail: hhz@hernani.eus

6. artikulua.

Bertakoentzako gune gorrietako kaleetan, kanpokoek edo bisitariek ezin izango 

dute aparkatu. Euren aldean Bertakoek Aparkatzeko Bereizgarria indarrean duten 

bertako ibilgailuek, berriz, epemugarik gabe aparkatu ahal izango dute gune 

horietan. 

7. artikulua.

Ibilgailuak ezin daitezke aparkaturik egon baimendutako denbora baino gehiago, 

eta denbora hori desberdina da gune bakoitzean. Gehienez ere baimendutako 

aparkaldia amaituta, ibilgailua lekuz aldatu eta aparkaldi mugatuko gunetik atera 

beharko da, kasuan-kasuan adierazitako moduan.              

8. artikulua.

Industria-ibilgailuen edo ibilgailu mistoen zamalanetarako gordetako lekuak 

hartarako erabiliko dira baimendutako ordutegiaren barruan, beren izaerari 

dagozkion baldintzen menpe. Zamalanetarako ordutegitik kanpo, leku horiek 

ordenantza honetan araututakoaren menpe geratuko dira, gunea kontuan hartuta 

beti ere.   

9. artikulua.

Aparkaldi mugatua duten guneetako kaleetan dauden bestelako mugapen 

seinaleek indarrean jarraitzen dute (gelditzeko debekua, autobus edo taxien 

geralekuak, zamalanetarako lekuak, motorrentzako gordetako lekuak, eta abar.).

10. artikulua.

Araututako aparkalekuetan lekuak gordetzeko (pasabideak, eta abar.), interesatuak 

Udalaren baimena eskuratu beharko du aurretik, indarrean dauden xedapenekin bat

etorriz, eta finkatutako prezio publikoa ordaindu.        

11. artikulua.

Ezarri beharreko arauekin bat etorriz, aparkaldi arautuaren zerbitzuko guneetan 

aparkaturiko ibilgailuek aparkatzeko baimenik ez badute (bereizgarria bertakoen-

tzako gunean) edota egoteko baimendutako denboraren bi halako gainditurik 

badute (txandakatzeko gunea), bide publikotik eraman eta biltegian utz daitezke. 

III. TITULUA

ARAUTUTAKO APARKALEKU SISTEMAREN

ARAUAK EZARTZEKO KASU BEREZIAK

1. KAPITULUA.    -BERTAKOENTZAKO APARKALEKUAK ETA BEREIZGARRIAK             

12. artikulua.

Araututako aparkaleku zerbitzua duen herriko eremua arau honetako II. Eranskinean

ageri diren bi aldeetan banatzen da, bertakoen ibilgailuak aparkatzeari 

dagokionez.            

Alkateak, Zerbitzu Teknikoek txostena aztertu ondoren, aldeen banaketa aldatu ahal

izango du, Bando baten bidez; gero aldaketaren berri emango dio Udalbatzari eta 

erabakia plazaratzen dela ziurtatuko du.

13. artikulua.

Ordenantza honetako 14. artikuluan aipatzen diren etxeetan bizitoki iraunkorra 

dutela egiaztatzen duten auzokoek aparkatzeko bereizgarri bat (Bertakoek Aparka-

tzeko Bereizgarria) eskuratu ahal izango dute. Ibilgailuaren aurrealdeko kristalean 

ondo ikusteko moduan jarrita, beren etxetik hurbil dauden kaleetan aparkatu ahal 

izango dute, nahi beste denboraz, aparkatzeko baimenik eskuratu beharrik 

gabe.             

14. artikulua.

Hona hemen aparkatzeko txartel hori eskuratzeko betekizunak:

1.    Bizitoki iraunkorra ondorengo etxeren batean izatea (etxe horien kaleetan, 

araututako aparkaleku zerbitzua duten guneak daude):          

— 1. eremuan:

Kale Nagusia 1-58 biak barne, Andre kalea, Gudarien plaza, Atzieta kalea, Iturriaga 

kalea (osoa), Nafar kalea, 10-12; Urbieta kalea, 1; Plaza Berria; Ezkiaga pasealekua, 

3-5; Felipe Sagarna «Zapa» karkaba osoa (2, 4, 5, 7, 9).

— 2. eremuan:

Izpizua kale osoa; Nafar kalea, 14, 16, 16A, 15, 17, 19 eta 21; Biteri kale osoa; 

Urbieta kalea 12, 10, 8, 6 eta 7, Elkano kalea 6, 8, 10, 12, 17 eta 19; Txirrita kalea 3,

7, 8, 9, 10, 11, 13 y 15; Orkolaga kalea 2,2A eta 4.

— 3. eremuan:

Osakidetzako Osasun Zentroa (Karobieta eta Urbieta).

2.    Titularra zein ohiko gidaria aurreko atalean aipatutako etxe batean erroldatuta 

egotea.              

3.    Bereizgarria eramango duen ibilgailuaren titularra eta ohiko gidaria izatea.

4.    Ordenantzaren menpe dauden kaleetan garaje edo aparkaleku baten jabe edo 

erabiltzaile ez izatea.          

5.    Udal zergen ordainketak egunean izatea eta Udalak jarritako trafiko zehapenak 

–halakorik jarri bazaio– ordainduta izatea.

6.    Aurreko zenbakietan eskatutako datuak egiaztatzeko, interesatuek eskabide 

normalizatua aurkeztu beharko dute udal bulegoetan, honako agiriekin batera 

(jatorrizkoak eta fotokopiak):       

— Eskatzailearen Nortasun Agiria.

— Gidatzeko baimena (indarrean egon behar du).

— Bereizgarria eramango duen ibilgailuaren zirkulazio baimena.

— Ibilgailuaren aseguruaren poliza eta azken ordainagiria.

— IATren (Ibilgailuen azterketa teknikoa) ikuskapenaren ziurtagiriaren fotokopia 

edo, hala badagokio, IAT egin beharrik ez izatearen justifikazioa.

— Ordenantzan adierazitako kaleetan garaje baten jabea edo errentaria ez dela eta 

hura erabiltzeko inolako eskubiderik ez duela adierazten duen zinpeko aitorpena.

— Bereizgarria emateagatik finkatutako tasak ordaindu izanaren egiaztagiria, hala 

badagokio.

Udalak ofizioz egiaztatuko ditu eskatzen diren gainerako baldintzak (aipatutako etxe

horietako edozeinetan erroldatuta egotea, ibilgailua helbide horretan alta emanda 

izatea eta udal zergen ordainketak egunean izatea).             

7.    Aurkeztutako agirietan adierazitako helbideek bat etorri beharko dute 

eskabidean aitortutakoarekin.

8.    Enpresa eta Renting-eko ibilgailuak ez dira onartuko.               

9.    Aparkatzeko bereizgarria eskuratu nahi duenak indarreko Ordenantza Fiskalen 

arabera ezarritako karga fiskala ordaindu beharko du. Karga ezin da inola ere zatitu 

ez eta, bereizgarria aldi baterako baino ez badu nahi, murriztu ere. 

15. artikulua.

Aparkatzeko bereizgarri bakarra emango da ibilgailu eta ohiko gidari bakoitzeko.

16. artikulua.

Aparkatzeko bereizgarriak (pegatina) bi urte iraungo ditu. Epea iraganda, 

interesatuak berritu beharko du, horretarako ezartzen den epean. Berritze epea 

iraganda, aurreko urteko bereizgarriak bere balioa galduko du.              

Bereizgarria baliorik gabe geratuko da bete beharreko baldintzak betetzen ez 
badira, eta kendu egingo da emateko zeuden arrazoiak desagertzen badira edo uka-
tzeko arrazoiren bat sortzen bada.     

Aipatutako kasu horietan bereizgarriaren titularrak ez du inolako kalte-ordainik jaso-
tzeko eskubiderik izango.

17. artikulua.

Eskabidean ageri diren datuak aldatuz gero –hala nola, helbidez edo ibilgailuz alda-
tzen badu–, interesatuak bereizgarri berri bat eskatu beharko du. Udalak, beharrezko
egiaztapenak eginda, bereizgarri berria emango dio, baldin eta Ordenantza honetan
finkatutako baldintzak bete baditu. Horrez gain, interesatuak udal bulegoetan utzi 
beharko du lehen erabiltzen zuen bereizgarria.       

18. artikulua.

Aparkatzeko bereizgarria eskuratu duen titularrak bereizgarria izateko betekizunen 
bat galduz gero, horren berri emango dio Udalari eta udal bulegoetan utziko du 
bereizgarria. Bestela, ofizioz kenduko zaio ibilgailua.             

19. artikulua.

Bereizgarria eskuratu duena haren erabileraren erantzulea da. Galduz gero, beste 
bat eskuratu ahal izango du, baldin eta galdu duela adierazteko zinpeko aitorpena 
sinatzen badu.         

20. artikulua.

Udalak eskubidea du beste edozein frogagiri eskatzeko eta/edo ofiziozko nahi beste
egiaztapen egiteko, eskatzaileek emandako datuak egiazkoak direla ziurtatze-
arren.         

21. artikulua.

Egiaztapenok agerian uzten badute jabeak iruzurkeriaz erabili duela bere 
bereizgarria edo hura eskuratzeko eman zituen datuak gezurrezkoak zirela, 
bereizgarria kentzeko espedientea hasiko da, zehapen espedientea irekitzea 
galarazi gabe. Egindako jarduerak direla eta, jabea zigorpeko debekuren batean 
erori dela susmorik badago, jarduerak erakunde eskudunari bidaliko zaizkio.

II. KAPITULUA

ARAU BEREZIAK DITUZTEN KALEAK

22. artikulua.

Arau bereziak dituzten kaleak dira oinezkoak eta ibilgailuak batera ibil daitezkeen 
kaleak, hau da, Ordenantza honetako II. Eranskinean zehazten direnak. Aldea behar 
bezala seinaleztatuko da eta behar diren elementu mugikorrak jarriko dira 
ibilgailuak kale horietara ez sartzeko eta zirkulaziorik ez egoteko.

1.    Horrelako kaleetan ezin da ez ibilgailuz ibili ez aparkatu (motozikletak eta 
ziklomotorrak barne), kasu hauetan eta ordutegi hauetan ez bada:         

KALE NAGUSIA ETA ANDRE KALEA

Kolektiboa

Ordutegia

Astelehenetik ostiralera Larunbatetan Igande eta jaiegunetan

1. aldearen barruan dagoen garaje baimendu 
bateko plaza baten jabe edo errentariak 
(pasabide lizentzia behar du).

00:00-24:00

Ohiko hornitzaileak (<3,5 Tn) 6:00-14:00 6:00-14:00 Ez

Entitate edo erakunde publikoen ibilgailuak eta
zerbitzu publikoei atxikitako ibilgailuak

00:00-24:00

Larrialdietarako ibilgailuak 00:00-24:00

 

ATZIETA KALEA

Kolektiboa

Ordutegia

Astelehenetik ostiralera Larunbatetan Igande eta jaiegunetan

1. aldeko auzotarrak 00:00-24:00

1. aldearen barruan dagoen garaje baimendu 
bateko plaza baten jabe edo errentariak

00:00-24:00

Ohiko hornitzaileak (<3,5 Tn), Atzieta kaleko 
auto konponketa tailerretako bezeroak, 
herrigunera datozen herritarrak eta zamalanak

08:00-13:00

15:00-18:00

8:00-13:00

15:00-18:00
Ez

Entitate edo erakunde publikoen ibilgailuak eta
zerbitzu publikoei atxikitako ibilgailuak

00:00-24:00

Larrialdietarako ibilgailuak 00:00-24:00

 

GUDARIEN PLAZA

Kolektiboa

Ordutegia

Astelehenetik ostiralera Larunbatetan Igande eta jaiegunetan

Eremuaren barruan dagoen garaje baimendu 
bateko plaza baten jabe edo errentariak

Ez

Ohiko hornitzaileak (<3,5 Tn) 6:00 - 14:00 6:00- 14:00 Ez

Entitate edo erakunde publikoen ibilgailuak 
eta zerbitzu publikoei atxikitako ibilgailuak

00:00-24:00

Larrialdietarako ibilgailuak 00:00-24:00

Auto-taxiak Ez Ez

 

GUDARIEN PLAZA

 
Ordutegia

Astelehenetik ostiralera Larunbatetan Igande eta jaiegunetan

  6:00 - 14:00 6:00-14:00 Ez

Denbora 30 minutu gehienez.

Eremua-Aparkatzeko Anexo 3

 

URBIETA KALEA – OSASUN ZENTROA

Aparkatzeko ordutegia

Ordutegia

Astelehenetik ostiralera Larunbatetan Igande eta jaiegunetan

  08:00 - 20:00 8:00- 20:00 8:00- 20:00

Denbora Ordu bat gehienez

Eremua- Anexo 3

 

 

KAROBIETA KALEA – OSASUN ZENTROA

 
ORDUTEGIA

Astelehenetik ostiralera Larunbatetan Igande eta jaiegunetan

  08:00 - 20:00 8:00 - 20:00 8:00 - 20:00

Denbora Ordu bat gehienez

Eremua-Aparkatzeko Anexo 3

 

 

2    Artikulu honetan ezarritako mugen pean ez dauden zamalanak egiteko, per-

tsona fisiko zein juridikoek Udalaren baimena eskuratu beharko dute. Horretarako, 

Udaltzaingoak aldeko txostena egin beharko du.               

Bestalde, baimendu gabeko ibilgailuei ere sartzen utzi ahal izango zaie, salbuespen 

gisa, arrazoi justifikatuak baldin badaude. Horretarako, Udaltzaingoak aldeko txos-

tena egin beharko du.

3.    Hileta egunetan, Gudarien plazara sartu eta bertan aparkatu ahal izango da, 

hiletak irauten duen bitartean.             

4.    Oinezkoak eta ibilgailuak batera ibil daitezkeen denbora tarteetako gehienezko 

abiadura 10 km ordukoa izango da.

23. artikulua.

1.    Baimendutako ibilgailu izateko beharrezkoa izango da behean adierazten den 

kolektiboren batekoak diren pertsona fisiko edo juridikoen ibilgailuak izatea eta 

udalaren baimena edo txartela eskuratzea:               

a)    Adierazitako eremuaren barruan dagoen garaje baimendu bateko plaza baten 

jabe edo errentariak (garajearen pasabide lizentziak indarrean egon behar du). 

Garaje plaza bakoitzeko gehienez ere txartel edo irekitze sistema bat banatuko da. 

Garajearen jabeak edo errentariak bakarrik eduki dezake txartela.

b)    Ohiko hornitzaileek banaketa lanak egin ditzaten ordutegi bat finkatuko da, 

hasiera batean. Sistema egokitu egingo zaie, ibilgailua hurbiltzearekin mugatutako 

eremura sartzeko eta bertatik ateratzeko modua izan dezaten. Luzera begira, 

Hernaniko Udalak sistema hori aldatzerik izango du, hornitzaileek ere sarbide txar-

tela izan dezaten (txartela erabili gabe ezin izango dira sartu).

c)    Atzieta kaleko ibilgailuen konponketa tailerretako bezero eta erabiltzaileak.

d)    Entitate edo erakunde publikoen ibilgailuak eta zerbitzu publikoei atxikitako 

ibilgailuak, lanean ari badira.            

e)    Larrialdi zerbitzuetako ibilgailuak, Segurtasun Indar eta Kidegoetakoak eta 

osasun-laguntzakoak, lanean ari badira.              

f)    Udalaren auto-taxi lizentzia duten ibilgailuak, lanean ari badira.

2.    Salbuespen gisa beste kasu batzuk ere baimendu ahal izango dira, ororen 

intereserako arrazoiengatik edo arrazoi bereziengatik. Salbuespen horien artean sar-

tzen dira mugikortasun arazoak dituzten elbarriak daramatzaten ibilgailuak, 

aplikazio eremuan bizi badira eta erakunde eskudunak horretarako ematen duen 

baimen berezia baldin badute.

Baimenak aldi baterakoak izan daitezke. Hala izanez gero, kasuan-kasuan, 

indarraldia, ordutegiak eta erabiltzeko moduak zehaztu beharko dira, eta horiek 

eskuratzeko, hala badagokio, Udaltzaingoaren txostena beharko da.

24. artikulua.

Txartel magnetikoak erabiliko dira baimendutako ibilgailuek arau bereziak dituzten 

kaleetara sartu ahal izateko, edo Udalak, dagoen teknologiaren arabera, egoki -

jotzen duen beste edozein sistema.

Kale horietara sartzeko txartela eskuratu nahi duenak finkatutako karga fiskala 

ordaindu beharko du. Karga hori ezin da inola ere zatitu ez eta, txartela aldi 

baterako baino ez badu nahi, murriztu ere.

25. artikulua.

Hona hemen txartel magnetikoa edo ezarriko den bestelako sarbide sistema erabil-

tzeko betekizunak:

1.    Sarbide mugatua duen aldearen barruan dagoen plaza edo garaje baimendu 

baten jabea eta/edo errentaria izatea (pasabide lizentzia behar du).

2.    Bereizgarria eramango duen ibilgailuaren titularra edo ohiko gidaria izatea.

3.    Udal zergen ordainketak egunean izatea eta Udalak jarritako trafiko zehapenak 

–halakorik jarri bazaio– ordainduta izatea.

4.    Aurreko zenbakietan eskatutako datuak egiaztatzeko, interesatuek eskabide 

normalizatua aurkeztu beharko dute udal bulegoetan, honako agiriekin batera 

(jatorrizkoak eta fotokopiak):       

— Eskatzailearen Nortasun Agiria.

— Gidatzeko baimena (indarrean egon behar du).

— Bereizgarria eramango duen ibilgailuaren zirkulazio baimena.

— Ibilgailuaren aseguruaren poliza eta azken ordainagiria.

— IATren (Ibilgailuen azterketa teknikoa) ikuskapenaren ziurtagiriaren fotokopia 

edo, hala badagokio, IAT egin beharrik ez izatearen justifikazioa.

— Aparkalekuaren alokairuaren egiaztagiria, hala badagokio.

— Txartela emateagatik finkatutako tasak ordaindu izanaren egiaztagiria.

Nolanahi ere, Udalak ofizioz egiaztatuko ditu eskatzen diren gainerako baldintzak 

(aparkatzeko baimena, pasabidea, aparkalekuaren titulartasuna eta udal zergen 

ordainketak egunean izatea).

5.    Sarbide txartela eskuratu nahi duenak finkatutako karga fiskala ordaindu 

beharko du. Prezio hori ezin da inola ere zatitu ez eta, baimena aldi baterako baino 

ez badu nahi, murriztu ere.

26. artikulua.

Txartela edo baimena baliorik gabe geratuko da bete beharreko baldintzak betetzen

ez badira, eta kendu egingo da emateko zeuden arrazoiak desagertzen badira edo 

ukatzeko arrazoiren bat sortzen bada.    

Aipatutako kasu horietan baimenaren titularrak ez du inolako kalte-ordainik jaso-

tzeko eskubiderik izango.

Udaltzaingoak edozein txartel magnetiko edo antzeko sistema kendu edo 

baliogabetzeko ahalmena dauka, badaezpadako neurri gisa, txartel hori 

baimendutakoa ez den beste ibilgailu batek erabiltzen duela ikusten badu edo 

manipulatua izan delako zantzuak baditu.

IV. TITULUA

ARAU-HAUSTEAK ETA ZEHAPENAK

27. artikulua.

Arau-hausteak:

1.    Araututako aparkalekuetan beharrezko baimenik eskuratu gabe aparkatzea. 

Aparkatzeko baimena izateko bereizgarria eskuratu behar denean, berriz, ondo 

ikusteko moduko tokian ez jartzea bereizgarria, nahiz eta eskuratu izan.

2.    Baimendutako denbora gainditzea.

3.    Ibilgailua lekuz aldatuz gero, arau honetako 5. artikuluko baldintzak ez bete-

tzea.

4.    Arau bereziak dituzten kaleetan –sarbide mugatua dutenak– aparkatzea.

5.    Aparkatzeko txartelak eta bereizgarriak aldatu eta faltsutzea eta/edo 

iruzurkeriaz erabiltzea.

6.    Ordenantza honetan aipatutako bereizgarriak eskuratzeko gezurrezko datuak 

ematea.

7.    Ordenantza honetan zehaztutako edozein arau ez betetzea.

28. artikulua.

Zehapenak:

1.    27. artikuluko 1. puntuan adierazitako arau-hausteengatik 80 euroko isuna 

jarriko da.

2.    Aurreko artikuluko 2. eta 3. puntuetan adierazitako arau-hausteengatik 80 

euroko isuna jarriko da.

3.    27. artikuluko 4. puntuan adierazitako arau-hausteengatik 80 euroko isuna 

jarriko da.

4.    39. artikuluko 5. eta 6. puntuetan adierazitako arau-hausteengatik, gehienez 

ere, 200 euroko isuna jarriko da.

5.    Aurreko artikuluko 7. puntuan adierazitako arau-hausteengatik, gehienez ere, 

80 euroko isuna jarriko da.

29. artikulua.

Zehapenak kudeatu eta ordainarazteko jardunbidea legeak ezarritakoa izango da.

LEHEN XEDAPEN IRAGANKORRA

Auzokoei aparkatzeko guneak esleitzeko ordenantza honetan jasotako arauak 

indarrean sartzeko, nahitaezkoa izango da ordenantza behin betiko onartzea, 

Gipuzkoako ALDIZKARI OFIZIALEAN argitaratzea eta Toki Jaurbidearen Oinarriak arautzen 

dituen Legeko 70. eta 65.2. artikuluetan ezarritako epeak iragotzea.

XEDAPEN INDARGABETZAILEA

Indarrik gabe gelditzen da Hernaniko Udalerriko zenbait kaletara sartzeko kontrol 

sistema arautzen duen Ordenantza, Hernaniko Udalbatzak 2011ko maiatzaren 11n 

eginiko bilkuran onartutakoa.

AZKEN XEDAPENA

Arau honetako xedapenak beren edukia Gipuzkoako ALDIZKARI OFIZIALEAN argitaratu 

eta Toki Jaurbidearen Oinarriak arautzeko Legeko 65.2. artikuluan finkatutako epea 

iragan ondoren sartuko dira indarrean, lehen eta bigarren xedapen iragankorretan 

xedatutako kasu bereziek salbu.

I. ERANSKINA

ARAUTUTAKO APARKALEKU EREMUA

I.    Plano erantsiaren arabera.

II. ERANSKINA

Alde eta guneen mugaketa.

II. eta III. plano erantsien arabera.

— 1. Aldea.

1.    Oinezkoak eta ibilgailuak batera ibil daitezkeen aldea edo oinezkoen aldea, III. 

Tituluko II. Kapituluaren arauen menpe dagoena.

Hona hemen arau bereziak dituen alde hau osatzen duten kaleak:

Gudarien Plaza (osoa).

Atzieta kalea (osoa).

Andre kalea (osoa).

Kale Nagusia (1tik – 58ra biak barne).

Plaza berria (osoa).

Iturriaga Kalea (osoa).

Ezkiaga Pasealekua 3 eta 5 zk.

Felipe Sagarna Zapa karkaba osoa, (2, 4, 5, 7 eta 9).

Nafar kalea 10,12 zk.

Urbieta 1 zk.

2.    Aldearen guneak:

Gune urdina: Atzieta kaleko bikoitiak.

Gune gorria: Atzieta kaleko bakoitiak.

Zamalanak: Atzieta kaleko bakoitiak eta bikoitiak.

— 2. Aldea.

1.    Aldearen kaleak:

Izpizua kalea (osoa).

Nafar kalea 14, 16, 16A eta 15, 17, 19 eta 21.

Biteri kale osoa.

Urbieta kalea 12, 10, 8, 6 eta 7.

Elkano kalea 6-8-10-12-17 eta 19.

Txirrita kalea 3-7-8-9-10-11-13 eta 15.

Orkolaga kalea 2, 2A eta 4.

2.    Aldearen guneak:

Gune urdina:

Izpizua kalea (osoa).

Nafar kalea 14, 16, 16A eta 15, 17, 19 eta 21.

Elkano kalea 17-19.

Txirrita kalea 3-5-7-9-11-13 eta 15.

Gune gorria:

Biteri kale osoa.

Elkano kalea 6-8-10-12.

Txirrita kalea 8 – 10.

Zamalanak:

Izpizua kalean.

— 3. Aldea.

1.    Aldearen kaleak:

Karobieta kalea (Osakidetzako osasun zentroa).

Urbieta kalea (Osakidetzako osasun zentroa).

Gune urdina:

Karobieta kalea (Osakidetzako osasun zentroa).

Urbieta kalea (Osakidetzako osasun zentro.

